
Kasaysayan ng Dyornal

Unang inilabas ang dyornal noong 1971, na may pamagat na Katipunan: Dyurnal ng
Panlipunang Sining at Agham, sa ilalim ng pamamatnugot ni Nicanor Tiongson, at mga
katuwang na patnugot na Bienvenido Lumbera at Virgilio Almario. Bahagi ito ng mga
publikasyon sa ilalim ng Paaralan ng Sining at mga Agham ng Pamantasang Ateneo de
Manila. Nakapaglabas ang dyornal ng apat na isyu, at itinigil ang pagpapatakbo nito sa
pagtatapos ng taong 1971.

Alinsunod sa tunguhing panindigan at payamanin ang araling Filipino at mga
lokal na kaisipan at pag-aaral, nilalayon ng Kagawaran ng Filipino ng Pamantasang
Ateneo de Manila na ipagpatuloy ang mga pagsisikap para sa aralin at pananaliksik na
Filipino na pinasimulan ng dating dyornal, sa pamamagitan ng mga interdisiplinaryo
at multidisiplinaryong dulog sa pagharap sa mga kaisipan at isyung kaugnay sa wika,
panitikan, sining, at kultura.

Tuon at Saklaw

Bilang isang dyornal na dumaan sa pagkilatis ng mga kapwa dalubhasa, naglilimbag
ang Katipunan ng pinakabagong pananaliksik na isinusulong ang paggamit ng wikang
Filipino sa kritikal na pananaliksik at akademikong diskurso, at nililinang ang larang ng
araling Filipino. Higit pa sa paglalapat ng pampanitikan at kritikal na teorya, tinuturol
ng paninindigang interdisiplinaryo ng dyornal ang pagkaunlad ng kabang kaalaman
na gumagamit sa karanasang Filipino sa pag-unawa ng mga kategorya ng global at
internasyonal. Inilalabas nang dalawang beses bawat taon ang isyu ng dyornal.

Hinggil sa Proseso ng Pagpapasa at Paglalathala
Bisitahin ang https://journals.ateneo.edu/ojs/index.php/katipunan.

Tungkol sa Pabalat

Replika ng nahukay na balangay sa lungsod ng Butuan. May pangalang Masawa Hong
Butuan, kabahagi ito ng Project Balangay (unang naglayag noong 2009) ng koponang Kaya
ng Pinoy sa pamumuno ng undersecretary Arturo Valdez. Hindi malayong kabahagi ang
balangay ng kultura ng paglalakbay-pandagat na nadatnan ni Magellan sa ating kapuluan
noong 1521. Kuhang larawan ni Minda Monica Ponce-Rodriguez, na kasapi ng koponan.

Sa alaala ni

Riel Hilario (1969-2021)

